
				এই পাতাটির মুদ্রণ সংশোধন করা প্রয়োজন। 
সেকালের কথা
সেখানে কয়েক মাস পড়ার পরই আমরা বাঙ্গলা স্কুলে প্ৰবিষ্ট হয়েছিলাম। এই বাঙ্গলা স্কুলের পড়াশুনাব ব্যবস্থা আর পাঠশালার পড়ার রীতি, এর মধ্যে কোনটা ভাল, কোনটা মন্দ, এ কথা যদি কেহ আমাকে জিজ্ঞাসা করেন, তা হ’লে আমি নিঃসঙ্কোচে বলব যে, আমাদের ছেলেবেলায় আমরা পাঠশালে যে শিক্ষা পেয়েছিলাম, তা স্কুলের শিক্ষা অপেক্ষা অনেক ভাল ; অবশ্য প্ৰথম শিক্ষার কথাই বলছি, শিক্ষণ আবম্ভেব কথাই বলছি।
আমাদের বাল্যকালে বই হাতে করে স্কুলে গিয়ে পাঠারম্ভ করবার রীতি ছিল না । প্ৰথমে একটা শুভ দিন দেখে হাতে-খড়ি হোতো এবং সে উপলক্ষে পুরোহিত ঠাকুর অপেক্ষা গ্রামের গুরুমশাইয়েরই প্ৰাপ্য বেশী ছিল । শিক্ষাধী বালককে শুভদিনে প্ৰাতঃকালে স্নান করিয়ে নূতন কাপড় পরিয়ে দেওয়া হোতে । তারপর পুরোহিত মশাই সরস্বতীর পূজা করতেন। তারপর গ্রামের পাঠশালার গুরুমশাই মাটীতে খড়ি দিয়ে বড় বড় ক’রে অ, আ, ক, খ, ( বেশী অক্ষর নয় ) লিখে দিতেন এবং শিক্ষার্থীকে এই লেখার উপর দাগ বুলাতে হোতে । এরই নাম হাতে-খড়ি । এখন আর সে সব নেই ; বর্ণ
পরিচয় হাতে দিয়ে ছেলেকে প্ৰথম পাঠ দেওয়া হয় ।

				 এই পাতা শেষ সম্পাদিত হয়েছে ১৩:২৫টার সময়, ২৮ নভেম্বর ২০১৭ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

